
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ ᑲᑎᒪᓂᖓᓂᑦ 
ᐊᐅᓚᔨᒐᑦᓴᐅᒋᐊᓪᓚᓂᖏᑦ 
ᒫᑦᔨ 27-31, 2017, ᑲᖏᕐᓱᔪᐊᒥ 
 

ᒪᕐᕉᓂᒃ ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎᐅᓂᕐᒧᑦ ᐊᖏᕈᑎᒥᒃ ᐊᑎᓕᐅᕐᑎᑕᐅᔪᓕᒃ 

• ᕕᑉᕗᐊᕆ 28ᒥ, ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎᖓ ᑰᒃᔪᐊᕌᐱᒻᒥ ᐲᑕ ᐸᐱᐊᓗᒃ 
ᕿᒪᑦᑎᒋᓚᐅᔪᕙᕗᑦ.  ᐲᑕ ᐱᒻᒪᕆᒻᒥᒃ ᐃᓅᓯᕐᒥᑕ ᐃᓚᖓᓂᒃ ᑐᓂᓯᒪᓚᐅᔪᕗᖅ ᐃᓕᓐᓂᐊᓂᐅᑉ 
ᐱᕙᓪᓕᐊᔭᐅᓂᖓᓄᑦ ᓄᓇᕕᒻᒥ ᐊᒻᒪᓗ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᓄᓇᓕᓐᓂ ᑭᒡᒐᑐᕐᑎᖏᑦ 
ᑲᑎᒪᔩᑦ ᐅᐱᒋᔭᖃᕐᑐᑦ ᐱᓇᓱᐊᖃᑎᒋᓯᒪᒐᒥᐅᒃ ᓯᕗᒧᐊᑦᑎᑕᐅᒋᐊᕐᓂᖏᓐᓄᑦ ᓄᓇᕕᒻᒥᐅᑦ 
ᕿᑐᕐᖓᖏᑦᑕ. 
 

• ᑰᒃᔪᐊᕌᐱᒻᒥᐅᑦ ᓂᕈᐊᕐᓂᖃᕐᑎᓗᒋᑦ ᐋᓐᑕᓂ ᐃᑦᑐᓵᒥᒃ ᓂᕈᐊᓚᐅᔪᕗᑦ ᑭᒡᒐᑐᕐᑎᒋᓂᐊᓕᕐᓱᒍ 
ᑲᑎᕕᒃ ᐃᓕᓐᓂᐊᓂᓕᕆᓂᕐᒥ.  ᐋᓐᑕᓂ ᑭᒡᒐᑐᕐᑎᐅᓂᕐᒥᓄᑦ ᐊᖏᕈᑎᒥᒃ ᐸᑎᒻᒥᓯᑎᑕᐅᓚᐅᔪᕗᖅ 
ᒫᑦᔨ 30-ᒥ.   
 

• ᒍᐃᓕᔅ ᑕᒍᕐᓈᖅ ᓄᕐᖃᓚᐅᔪᓂᖓᑕ ᑭᖑᓂᐊᒍᑦ, ᑰᒃᔪᐊᒥᐅᑦ ᓂᕈᐊᓚᐅᔪᕗᑦ ᕌᐳᕐᑦ ᒍᐊᑦᒥᒃ 
ᑭᒡᒐᑐᕐᑎᑖᕆᑦᓱᒍ ᐃᓕᓐᓂᐊᓂᓕᕆᓂᕐᒥ.  ᕌᐳᕐᑦ ᑭᒡᒐᑐᕐᑎᐅᓂᕐᒥᓄᑦ ᐊᖏᕈᑎᒥᒃ 
ᐸᑎᒻᒥᓯᑎᑕᐅᓚᐅᔪᕗᖅ ᒫᑦᔨ 28-ᖑᑎᓪᓗᒍ.  ᒫᑦᔨ 30-ᒥ ᐃᓕᓐᓂᐊᓂᓕᕆᓂᕐᒥᒃ ᑲᑎᒪᔩᑦ 
ᓂᕈᐊᓚᐅᔪᒋᕗᑦ ᕌᐳᕐᑦ ᒍᐊᑦᒥᒃ ᐃᓂᒧᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐳᕐᑐᓂᕐᓴᓂ ᑲᑎᒪᔨᖏᑦᑕ 
ᐊᖓᔪᕐᖄᑉ-ᑐᖓᓕᖓᓄᑦ. 
 

• ᒥᐊᔨ ᐱᓗᕐᑑᑦ ᓄᕐᖃᓚᐅᔪᒻᒥᔪᖅ ᐃᓂᒥᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᓕᓐᓂᐊᓂᓕᕆᓂᕐᒥ 
ᑲᑎᒪᔨᓂ ᑭᒡᒐᑐᕐᑎᖓᓂᒃ.  ᑎᓕᔭᐅᓂᑦᓴᖓᑕ ᐃᓇᖏᕐᑎᒋᓛᕐᑕᖓᑕ ᓂᕆᐅᒋᔭᐅᑦᓴᐅᑎᒋᔪᖅ. 

 
ᓴᓇᒋᐊᓪᓚᑖᕐᓂᒧᑦ ᐱᓇᓱᐊᕐᓂᒪᕆᐅᓛᕐᑐᑦ ᐊᖏᕐᑕᐅᔪᑦ 

• ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ ᑲᑎᒪᔨᖏᑦ ᐊᖏᓚᐅᔪᕗᑦ ᓴᓇᒋᐊᓪᓚᑖᕆᓂᕐᒧᑦ 
ᐱᓇᓱᐊᕐᓂᒪᕆᐅᓛᕐᑐᓂᒃ 2017-2018 ᐃᓕᓐᓂᐊᓇᐅᑉ ᐊᕐᕌᒍᖓᓂ. 

• ᐊᖏᕐᑕᐅᓯᒪᔪᑦ ᐱᓇᓱᐊᕐᑕᐅᔪᑦᓭᑦ ᐊᑭᖃᓛᕐᑐᑦ $5.5 ᒥᓕᐊᓐ ᐅᖓᑖᓄᑦ ᐊᒻᒪᓗ ᒪᑯᓂᖓ 
ᐃᓚᖃᕐᓱᑎᒃ: 

§ ᐋᕐᕿᓱᒋᐊᓪᓚᑕᐅᓂᖏᑦ ᐃᑦᓯᒥᑦᑎᑕᕇᖑᑦᓱᑎᒃ ᐃᓪᓗᐃᑦ ᑰᒃᔪᐊᒥ; 
§ ᓄᑖᑦ 4 ᐃᓪᓗᐃ ᓴᓇᔭᐅᓂᖏᑦ ᐅᒥᐅᔭᕐᒥ; 
§ ᐊᕐᓴᓂᖅ ᐃᓕᓐᓂᐊᕕᐅᑉ ᓄᑕᐅᓯᓕᕐᑕᐅᓂᖓ ᑲᖏᕐᓱᔪᐊᒥ (ᐱᓇᓱᐊᕐᑕᐅᓂᖓ 1); 
§ ᐃᒍᐊᕐᓯᕕᒃ ᐃᓕᓐᓂᐊᕕᐅᑉ ᓄᑕᐅᓯᓕᕐᑕᐅᓂᖓ ᐳᕕᕐᓂᑐᒥ (ᐱᓇᓱᐊᕐᑕᐅᓂᖓ 1); 
§ ᐃᓪᓘᑉ ᑐᖕᖓᕕᖓᓂᒃ ᐱᓇᓱᐊᕐᓂᖅ ᐊᑯᓕᕕᒻᒥ. 

• ᐱᒻᒪᕆᐅᕗᖅ ᐅᖃᕆᐊᓪᓚᓗᒍ ᑕᒪᒃᑯᐊ ᐃᓪᓗᔪᐊᑦ ᓯᕗᓪᓕᐸᐅᑦᔭᐅᒋᐊᖃᕐᓂᒥᑎᒍᑦ 
ᐱᓇᓱᐊᕐᑕᐅᔪᑦᓴᓕᐊᖑᓯᒪᓂᖏᑦ ᓱᔪᑦᓯᒪᓂᕐᓴᐅᓂᖏᓐᓂᒃ ᒪᓕᑦᓱᑎᒃ ᐋᕐᕿᓱᕐᑕᐅᓲᖑᒻᒪᑕ. 

• ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᐃᓕᓐᓂᐊᕕᖏᑦ ᐃᓪᓗᖏᓪᓗ ᓄᑕᐅᓯᓕᕐᑕᐅᒋᐊᓖᑦ 
ᓯᖁᒥᓯᒪᔪᕐᓂᐊᑕᐅᒋᐊᓖᓪᓗ ᓈᓴᕐᑕᐅᓯᒪᔪᖏᑦ ᐊᒥᓲᕗᑦ ᐊᒻᒪᓗ ᓯᕗᓪᓕᐸᐅᑦᔭᐅᒋᐊᖃᕐᓂᖏᑦ 
ᕿᒥᕐᕈᔭᐅᓲᖑᑦᓱᑎᒃ ᓇᓪᓕᐅᑎᑦᑕᕕᖃᑦᓯᐊᑐᓂᒃ ᐅᐃᒪᓇᕐᓂᐸᐅᓕᕐᓯᒪᔪᐃᑦ 
ᑲᒪᒋᔭᐅᑦᓯᐊᖃᑦᑕᖁᑦᓱᒋᑦ. 

 
 
 
ᑯᐯᓕᒫᒧᐊᖓᔪᖅ ᓱᑯᐃᔦᓂᕐᒧᑦ ᐱᓕᐅᑦᔨᑎᑦᓯᒍᑎᓂᒃ ᑕᑯᑦᓴᐅᑎᑦᓯᓂᖅ ᐃᓄᒃᔪᐊᒥ 2018 



• 2018ᒥ ᑯᐯᒻᒥ ᓄᓇᖃᕐᖄᓯᒪᔪᑦ ᓱᑯᐃᔦᓂᕐᒧᑦ ᑕᑯᓐᓇᑕᐅᑎᑦᓯᒍᑎᓂᒃ ᐱᓕᐅᑦᔨᑎᑦᓯᒍᑎᖓ 
ᐃᓂᖃᕐᑎᑕᐅᓛᕐᑐᑦ ᐃᓄᒃᔪᐊᒥ, ᒫᑦᔨ 20, 21, ᐊᒻᒪᓗ 22, 2018ᒥ. 

• ᑖᓐᓇ ᐱᒻᒪᕆᐅᑦᓱᓂ ᐱᓂᐊᓐᓂᖃᕐᑎᓯᒍᑎ ᑲᔪᓯᑎᑕᐅᑦᓯᐊᓱᓂ ᐃᓂᖃᕐᑎᑕᐅᓚᐅᔪᕗᖅ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒧᑦ 2013-ᖑᑎᓪᓗᒍ, ᑰᒃᔪᐊᒥ. 

 
 
ᐃᓕᓐᓂᐊᑎᓂᒃ ᐅᓯᑲᑦᑕᐅᑏᑦ 

• ᐃᓕᓐᓂᐊᑎᓂᒃ ᐅᓯᑲᑦᑕᐅᑏᑦ ᐱᒍᑦᔨᕈᑎᐅᓂᖏᑦᑕ ᑭᑦᑐᕋᕐᑕᓂᖏᑦ ᐅᖃᐅᓯᕆᔭᐅᒋᐊᓪᓚᓲᖅ 
ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑲᑎᒪᔨᖏᑦᑕ ᑲᑎᒪᓂᕐᒥ ᑐᑭᒧᐊᒍᑎᖏᓐᓂᑦ. 

• ᑕᒪᓐᓇ ᐃᓱᒫᓗᓐᓇᕈᑎᑕᓕᒃ ᓱᓕᓪᓚᕆᑦᑐᒥᒃ ᑕᒪᒋᓐᓄᑦ ᐃᓕᓐᓂᐊᓂᓕᕆᔨᒃᑯᓄᑦ ᐊᒻᒪᓗ ᐃᓕᓵᑦ 
ᐊᖓᔪᕐᖄᖏᓐᓄᑦ. 

• ᐅᖄᒍᑎᐅᖃᑦᑕᑐᑦ ᐋᕐᕿᓱᕈᑎᐅᒍᓐᓇᑐᑦ ᐊᑑᑎᔭᐅᒍᓐᓇᕋᔭᕐᑐᑦ ᓇᓗᓀᕐᓯᓚᕆᓚᐅᔪᕗᑦ 
ᐃᓕᓐᓂᐊᑎᓂᒃ ᐅᓯᑲᑦᑕᐅᑎᒥᒃ ᐊᖁᑦᑎᐅᑉ ᐱᒻᒪᕆᒥᒃ ᐱᓇᓱᐊᕋᑦᓴᖃᕐᓂᖓᑕ 
ᐱᑕᖃᕐᑎᓯᑦᓯᐊᓂᒃᑯᑦ ᓇᓪᓕᐅᑎᑦᑕᕕᖃᑦᓯᐊᑐᓂᒃ ᐃᓕᓐᓂᐊᑎᓂᒃ ᐅᓯᑲᑦᑕᐅᑎᒃᑯᑦ 
ᐱᒍᑦᔨᓂᕐᓂᒃ. 

• ᐅᖃᕐᑕᐅᓚᐅᕐᒥᔪᖅ ᐃᓚᖏᓐᓂ ᓄᓇᓕᓐᓂ ᐊᑐᖃᑦᑕᑐᐃᑦ ᓄᑖᔭᐅᓂᕐᓴᓂᒃ ᓄᓇᒃᑰᔫᓂᒃ 
ᐅᓯᑲᑦᑕᐅᑎᓂᒃ ᐱᒍᑦᔨᓂᖏᑦ ᑭᑦᑐᕋᓚᐅᕋᑕᖃᑦᑕᖏᑦᑎᓗᒋᑦ. 

• ᐱᖁᑎᓕᕆᕕᒻᒥ ᐱᓇᓱᐊᕐᕕᒥ ᐃᓕᓐᓂᐊᕖᑦ ᐊᐅᓚᑕᐅᓂᖏᑦᑕ ᐱᓇᓱᐊᕐᕕᖓᓂᓗ 
ᓇᕝᕚᖃᑎᒌᒋᐊᓚᖓᔪᑦ ᐱᕈᕐᓴᔭᐅᒍᓐᓇᑐᓂᒃ ᑌᒃᑯᓇᖕᖓᑦ ᓄᓇᓕᓐᓂᑦ 
ᑲᔪᓯᑦᓯᐊᒍᑦᔭᐅᒍᓐᓇᖃᑦᑕᑐᓂᑦ ᐊᑑᑎᔭᖏᓐᓂᑦ ᖃᐅᔨᒐᓱᒋᐊᓪᓚᕈᑎᒋᓗᒋᑦ ᖃᓄᖅ 
ᐃᓕᓐᓂᐊᑎᓂᒃ ᐅᓯᑲᑦᑕᐅᑎᓂᒃ ᐊᖁᑦᑏᑦ ᐃᑲᔪᕐᓯᔭᐅᓯᒪᒋᐊᓪᓚᒍᓐᓇᒪᖔᑕ 
ᐱᑕᖃᕐᑎᓯᖏᓐᓇᕈᒪᒧᑦ ᐱᒍᑦᔨᐅᑎᓂᒃ. 

• ᑭᖑᓪᓕᐹᒥ, ᑲᑎᕕᒃ ᐃᓕᓐᓂᐊᓂᓕᕆᓂᒃᑯᑦ ᑲᔪᖏᕐᓭᒋᐊᓪᓚᑐᑦ ᓄᓇᓕᓐᓂ ᑎᒥᐅᔪᓂᒃ 
ᖄᖏᕐᓂᑯᓕᐅᕐᑎᓂᓪᓗ ᐃᓚᒋᔭᐅᖁᑦᓱᒋᑦ ᓄᐃᕙᑦᑕᕗᓐᓄᑦ ᓇᓪᓕᐅᑎᑦᑕᑎᓪᓗᒋᑦ ᐊᑦᑕᑐᕋᑦᓴᓄᑦ 
ᐅᕐᖂᓯᓴᐅᑎᓕᓐᓂᒃ ᓄᓇᒃᑰᔫᖃᐅᑎᓂᒃ ᐃᓂᒋᔭᐅᒐᔭᕐᑐᓂᒃ ᐃᓕᓐᓂᐊᑎᓂᒃ ᐅᓯᑲᑦᑕᐅᑎᕗᓐᓄᑦ 
ᐊᑭᑭᓐᓂᐸᐅᓕᐅᑎᑎᑦᓯᒍᑎᓂᒃ. 

 
ᐃᓕᓐᓂᐊᓇᐅᑉ ᐊᕐᕌᒍᖓᑕ ᐅᓪᓗᖁᑎᖏᑦ 

• ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑲᑎᒪᔩᑦ ᑲᑎᒪᓂᖃᕐᑎᓗᒋᑦ ᑏᓯᒻᐱᕆ 6-ᒥᑦ 9-ᒧᑦ, 
ᑐᑭᑖᕐᑕᐅᓚᐅᔪᕗᖅ ᐆᒃᑐᕋᕐᑕᐅᓱᑎᒃ ᐱᓇᓱᐊᕐᑕᐅᔪᑦ ᐃᓗᕐᕈᓯᕐᒥ ᓄᓇᒥ ᐊᓐᓇᐅᒪᒍᓯᕐᓂᓗ 
ᐃᓕᓐᓂᐊᕈᑎᑦᓭᑦ ᑲᔪᓯᓛᖕᖏᑎᓪᓗᒋᑦ 2017-2018ᒥ. 

• ᐆᒃᑐᕋᐅᑎᓂᒃ ᐱᓇᓱᐊᕐᓂᖅ ᑲᔪᓯᑎᑕᐅᓚᐅᔪᔪᖅ ᖁᐊᕐᑕᒥ, ᐊᑯᓕᕕᒻᒥ, ᐅᒥᐅᔭᕐᒥ 
ᑲᖏᕐᓱᔪᐊᒥᓪᓗ ᐊᒻᒪᓗ ᐃᓚᖃᓚᐅᔪᑦᓱᓂ ᓀᓐᓂᓴᓂᒃ ᐃᓕᓐᓂᐊᓇᐅᑉ ᐊᕐᕌᒍᖓᑕ 
ᐅᓪᓗᖁᑎᖏᓐᓂᒃ. 

• ᑏᓯᒻᐱᕆ 2016-ᖑᑎᓪᓗᒍ, ᑐᑭᑖᕐᑕᐅᓚᐅᔪᕗᖅ ᐃᒫᒃ ᑖᒃᑯᐊ ᓯᑕᒪᑦ ᓄᓇᓖᑦ ᐅᑎᓛᕐᑎᓗᒋᑦ 
ᐃᓕᓐᓂᐊᓇᐅᑉ ᐊᕐᕌᒍᖓᑕ ᐅᓪᓗᖁᑎᑐᐃᓐᓇᖏᓐᓄᑦ ᐱᒋᐊᕐᓗᑎᒃ ᐊᐅᒡᒍᓯ 2017ᒥ. 

• ᑕᒪᑦᓱᒥᖓ ᑐᑭᑖᕐᑕᐅᔪᒥᒃ ᐊᐅᓚᑦᔭᓚᕿᐅᑎᖃᕐᓱᑎᒃ, ᑌᒃᑯᐊ ᓯᑕᒪᑦ ᓄᓇᓖᑦ 
ᑫᓪᓗᑐᐃᒍᑎᖃᖃᑦᑕᑐᑦ ᓀᓪᓕᑎᕐᓯᒪᔪᓂᒃ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐅᓪᓗᖁᑎᖏᓐᓂᒃ 
ᐊᑐᕐᑕᐅᔪᑦᓴᐅᓂᕃᑦᓱᑎᒃ, ᐅᖃᐅᓯᕆᑦᓱᒍ ᐃᒫᒃ ᐱᐅᔫᒐᔭᕐᓂᕋᕐᓱᒍ ᐱᕙᓪᓖᓂᕐᒥᒍᑦ 
ᐃᓕᓐᓂᐊᕆᐊᕐᑕᓂᖏᓐᓂᒃ ᐃᓕᓵᑦ. 

• ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑲᑎᒪᔨᖏᑦ ᓱᓕᓂᕃᓚᐅᔪᕗᑦ ᐃᓕᓐᓂᐊᓇᐅᑉ ᐊᕐᕌᒍᖓᑕ 
ᐅᓪᓗᖁᑎᖏᑦᑕ ᐅᖃᐅᓯᕆᔭᐅᒋᐊᑦᓯᐊᕆᐊᖃᕐᓂᖏᓐᓂᒃ.  ᑐᑦᓯᕋᓚᐅᔪᕗᑦ ᑭᓯᑦᑕᐅᓯᒪᔪᕐᑎᒍᑦ 
ᐳᑯᑦᑕᐅᓯᒪᔪᓂᒃ ᑐᑭᓯᒍᑎᑦᓴᕆᒐᔭᕐᑕᒥᓂᒃ ᐃᓕᓵᑦ ᐃᓕᓐᓂᐊᕆᐊᕐᑕᓂᖏᓐᓂᒃ 
ᓄᐃᑕᐅᓛᖁᔨᑦᓱᑎᒃ ᐃᓕᓐᓂᐊᕖᑦ ᐊᐅᓚᑕᐅᓂᖏᓐᓄᑦ ᐱᓇᓱᐊᕐᕕᒧᑦ ᑐᖕᖓᕕᒋᔭᐅᓛᕐᑎᓗᒋᓗ 
ᐅᖄᒍᑎᐅᓕᕐᐸᑕ ᑕᒪᒃᑯᐊ ᔫᓂ 2017-ᒥ ᑲᑎᒪᓂᕐᒥ. 

 
ᖃᐅᔨᒪᒍᑎᑦᓭᑦ ᑭᓯᑕᐅᓯᒪᔪᕐᑎᒍᑦ ᐃᓕᓐᓂᐊᕖᑦ ᐅᒃᑯᐊᑕᐅᖃᑦᑕᓂᖏᓐᓂᒃ 

• ᐃᓕᓐᓂᐊᕖᑦ ᐅᒃᑯᐊᑕᐅᑐᐃᓐᓇᖃᑦᑕᓂᖏᑦ ᐃᓱᒫᓗᓐᓇᓂᖓ ᓱᓕ ᐱᒻᒪᕆᐅᑎᑕᐅᕗᖅ ᑕᒪᒋᓐᓄᑦ 
ᐃᓕᓐᓂᐊᓂᓕᕆᓂᕐᒧᑦ ᐊᒻᒪᓗ ᐃᓕᓵᑦ ᐊᖓᔪᕐᖄᖏᓐᓄᑦ. 



• ᐃᓕᓐᓂᐊᕖᑦ ᐊᐅᓚᑕᐅᕕᖓᓂ ᓇᓕᓀᕐᓯᓚᐅᔪᕗᑦ ᖃᓄᖅ ᐳᑯᓛᕐᒪᖔᕐᒥ ᑐᑭᓯᒍᑎᑦᓴᓂᒃ 
ᐃᓕᓐᓂᐊᕕᓐᓂᑦ ᖃᑦᓯᕕᑦᓱᑎᑦ ᖃᕆᐊᖏᑦ ᐅᒃᑯᐊᑕᐅᖃᑦᑕᓂᖏᓐᓂᒃ. 

• ᑐᑭᓯᒪᒍᑎᐅᓕᕈᓐᓇᑐᓂᒃ ᐳᑯᑦᑕᕕᓃᑦ ᐆᒃᑐᕋᕐᑕᐅᓚᖓᔪᑦ ᐱᖓᓱᓂᑦ ᓄᓇᓕᓐᓂ ᐁᕆᓕᐅᑉ 
ᔫᓂᐅᓪᓗ ᐊᑯᓐᓂᖓᓂ 2017-ᒥ, ᐋᕐᕿᒋᐊᕐᑕᐅᒋᐊᖃᑐᐊᕈᑎᓪᓗ ᐋᕐᕿᒋᐊᕐᑕᐅᒐᔭᕐᓗᑎᒃ. 

• ᔫᓂ 2017-ᒥ, ᐃᓘᓐᓈᒍᑦ ᑐᑭᓯᓇᕈᑎᖏᓐᓂᒃ ᑕᑯᒋᐊᕈᑎᓂᒃ ᐃᓕᓐᓂᐊᕖᑦ 
ᐅᒃᑯᐊᑕᐅᖃᑦᑕᓂᖏᓐᓂᒃ ᑌᒃᑯᓇᓂ ᐱᖓᓱᓂᑦ ᖃᐅᔨᒐᓱᐊᕐᑕᐅᔪᓂ ᓄᓇᓕᓐᓂᑦ 
ᑕᑯᔭᐅᑎᑦᓯᓛᕐᑎᓗᒋᑦ ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ ᑲᑎᒪᔨᓄᑦ. 

• ᑐᕌᒐᖏᑦ ᐃᒣᓘᕋᓱᐊᒐᔭᕐᑐᑦ: 
§ ᓇᓗᓀᕐᓯᓗᑎᒃ ᐊᑑᑎᕙᓪᓕᐊᒍᓯᒋᖃᑦᑕᑕᖏᓐᓂᒃ; 
§ ᓇᓗᓀᕐᓯᓗᑎᒃ ᐋᕐᕿᒍᑎᐅᒍᓐᓇᑐᓂᒃ ᑐᖕᖓᕕᒋᓗᒋᑦ ᖃᓄᐃᓕᖓᔪᒦᓐᓂᖏᑦᑕ 

ᑕᑯᑦᓴᐅᒍᑎᒋᓕᕐᑕᖏᑦ; 
§ ᐳᑯᓪᓗᒋᑦ ᑐᑭᓯᓇᕈᑎᑦᓴᖏᑦ ᐃᓕᓐᓂᐊᕖᑦ ᐅᒃᑯᐊᑕᐅᓂᖏᑦᑕ ᐃᓕᓐᓂᐊᕕᓕᒫᑦᑎᓂ 

ᐱᒋᐊᕐᓱᑎᒃ ᐊᐅᒡᒍᓯ 2017-ᒥ 
 
ᐊᑐᓕᕐᑎᑕᐅᓂᖏᑦ ᖃᓄᐃᓘᕈᑎᑦᓴᖃᕐᓂᒧᑦ ᐸᕐᓇᓯᒪᐅᑏᑦ 

• ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑲᑎᒪᔩᑦ ᕿᒥᕐᕈᒋᐊᓪᓚᓚᐅᔪᕗᑦ ᐃᓕᓐᓂᐊᓂᓕᕆᓂᐅᑉ 
ᖃᓄᐃᓘᕈᑎᑦᓴᖃᕐᓂᒧᑦ ᐸᕐᓇᓯᒪᐅᑎᖓᓂᒃ. 

• ᐸᕐᓇᓯᒪᐅᑎ ᑖᓐᓇ ᐃᓚᐅᑎᑦᓯᓕᕐᑐᖅ ᓄᑖᓂᒃ ᑐᕌᒐᕐᓂᒃ ᑎᑭᐅᑎᔭᐅᒐᓱᒋᐊᓕᓐᓂᓗ ᒪᓕᑦᑐᓂᒃ 
ᐅᖃᐅᓯᕆᔭᐅᔪᕕᓂᕐᓂᒃ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᓄᑦ ᐃᓕᓐᓂᐊᕖᑦ 
ᐊᕐᕕᑕᕐᕕᐅᑎᓪᓗᒋᑦ ᐆᒃᑑᐱᕆ 2016-ᒥ ᐊᒻᒪᓗ ᕕᑉᕗᐊᕆ 2017-ᒥ. 

• ᑭᖑᓪᓕᐹᑦ ᐊᒡᓚᓯᒪᔪᖏᑦ ᐁᑦᑐᑑᑎᐅᓛᕐᑐᑦ ᐱᓇᓱᑦᑎᑎᓐᓄᑦ ᐃᓕᓐᓂᐊᓇᐅᑉ ᐊᕐᕌᒍᖓ 
ᐃᓱᓕᑦᑎᓗᒍ, ᐊᒻᒪᓗ ᓇᐅᓕᒫᓅᔭᕐᑕᐅᓗᑎᒃ ᐃᓕᓐᓂᐊᓇᐅᑉ ᐊᕐᕌᒍᒋᓛᓕᕐᒥᔭᖓᑕ 
ᐱᒋᐊᕐᓂᖓᓂ. 

 
ᓄᑖᖅ ᑕᕐᓴᖅ ᐃᓕᑕᕐᓇᕈᑎᖓᓗ 

• ᐃᓕᓐᓂᐊᓂᓕᕆᓂᐅᑉ ᑕᕐᓴᖓ ᓄᑖᖅ ᐊᒻᒪᓗ ᐃᔩᓐᓄᑦ ᐃᓕᑕᕐᓇᕈᑎᖓ ᓄᐃᑕᐅᓛᕐᑐᑦ 
ᑕᕐᕿᖓᓂ ᒣᒥ. 


